
LUGO. Modesto Rodríguez esgo-
tou dous mandatos á fronte da Es-
cola de Formación do Profesorado 
e di que devece por volver adicarse 
cen por cen á docencia e á inves-
tigación, tanto na Universidade 
como na Real Academia Galega, 
da que é membro. 
Cal é o balance destes anos? Que-
dan cousas pendentes?
Si, queda pendente, aínda que 
non foi competencia miña plena,  

Modesto Rodríguez. J. VÁZQUEZ

a recuperación de espazos para o 
centro. O traballo do meu equipo 
foi sobre todo dirixido a aforro 
enerxético, dotación de infraes-
truturas Tic a todas as aulas, segu-
ridade, mellora dos accesos, entre 
outras cousas. 
A falta de espazo complicou moito 
a xestión do centro?
Si, máis que complicalo creounos 
unha situación de traballo algo 
máis complexa, sobre todo para o 
alumnado, porque que non tiña-
mos capacidade para acollelos nas 
aulas. E nese sentido, o alumnado 
foi exemplar, consciente das difi-
cultades que había, porque houbo 
veces que, literalmente, non ha-
bía posibilidade de meter unha 
silla máis na aula.
Gañouse co paso a Boloña?
Si, bastante. Perdemos catro di-
plomaturas, porque se extinguen, 
pero gañamos dous graos con bas-
tante demanda e un máster en se-
cundaria e outro en actividades 
educativas na natureza. Fomos 
pioneiros no programa Docentia 
e noutras cousas. Además, por vez 
primeira este curso logramos que 
nos intercambios houbera máis 
demanda que oferta.
Custa enviar á xente fóra? 
Custa. Primeiro porque aínda hai 
certas reticencias por parte das 
familias, sobre todo coas fillas. 
Tamén está o asunto económico, 

as axudas non son suficientes, so-
bre todo para os países con niveis 
de vida máis caros, por exemplo, 
Finlandia e Austria.
Finlandia é o ideal da docencia. 
Que ten ese país?
Varias cousas. Teñen estabili-
dade lexislativa; despois, cando 
decidiron modernizar o sistema 
educativo ao profesorado fixéron-
lle unha oferta, e aos que estaban 
dispostos a incorporarse ás novas 
liñas déronlles facilidades para re-
ciclarse. Logo, hai unha atención 
moi especial ao alumnado que 
non se integra ou ten dificultades 
de aprendizaxe desde o principio. 
Finlandia invirte moito en edu-
cación. E o profesorado ten unha 
consideración social moito mellor 
que en España. 
En que se gaña co novo grao de 
catro anos?
Gáñase no aumento de prácticas, 
que son fundamentais para un 
mestre. E é un plan de estudos 
moi profesionalizador. Aténdese 
moito máis á psicoloxía evolutiva, 
pedagóxica, didáctica. Ademais, 
levabamos moito tempo loitando 
pola transformación da escola en 
facultade, e xa só queda a publica-
ción no DOG. É do labor que quedo 
máis satisfeito, pero é resultado 
do apoio dos equipos reitorais e 
persoal da escola. Sen axuda, isto 
malamente se acada.

«Aínda custa enviar aos 

estudantes ao estranxeiro»

MODESTO RODRÍGUEZ NEIRA DIRECTOR SAÍNTE DE FORMACIÓN DO PROFESORADO

▶ Tras 25 anos en cargos de xestión, os últimos oito como director da Escola de 
Profesorado, Modesto Rodríguez pásalle o relevo a Francisco Rodríguez Lestegás

M.M.L.

LUGO. A Deputación Provincial 
iniciou os trámites de alleamento 
dos terreos da parcela do campus 
onde se construirá o edificio de 
Enxeñaría Civil. Os propietarios  
do solo —uns 11.756 metros ca-
drados— empezarán a recibir a 
semana próxima a comunicación 
de expropiación. Segundo o orga-
nismo provincial, este procede-
mento afectará a unha vintena de 
titulares.

Ademais, neste caso a Deputa-
ción utilizará, por primeira vez, 
o trámite de tasación conxunta, 
que garante que o proxecto de 

urbanización e construción nesa 
parcela seguirá adiante aínda que 
os propietarios dos terreos recu-
rran o acordo de expropiación. O 
organismo autonómico consig-
nou no orzamento unha partida 
de 890.000 euros para esta obra. 

Os terreos situanse entre a 
Avenida Pablo Iglesias e a Rúa das 
Pedreiras e aparecen destinados 
no proxecto Campus 2015 para un 
edificio adicado á investigación, 
ademais de para o inmoble que 
acollerá Enxeñaría Civil.

O proxecto tamén contempla 
outras dúas fases de alleamento 
de terreos que, segundo fontes da 

Deputación Provincial, se poñe-
rán en marcha cando se remate 
con esta primeira fase. En total, 
o organismo provincial destinará 
4,6 millóns de euros a obter todo o 
solo previsto no Campus 2015. As 
outras zonas comprenden 13.633 
metros cadrados entre as avenidas 
Pardo Ouro e Pablo Iglesias; e, por 
outra parte, 11.772 metros cadra-
dos entre a Rúa das Pedreiras e a 
rotonda da Avenida de Madrid.

A Deputación tamén abriu 
recentemente o proceso de con-
tratación da obra do edificio de 
Enxeñaría Civil, que deseñou o 
arquitecto Marcos Parga.

A Deputación inicia o alleamento de 
solo para o edificio de Enxeñaría Civil

Promoción

A Uned celebra hoxe 
o día da institución 
cun visitas e charlas

O centro asociado da Uned 
de Lugo celebra hoxe o día da 
institución académica cunha 
xornada de portas abertas para 
que as persoas que o desexen 
poidan coñecer as súas insta-
lacións, así como a súa oferta 
académica e carta de servizos 
ao estudante. Todos os centros 
de España fan actividades se-
mellantes baixo o lema ‘Soy de 
la Uned’. De 10.00 a 13.00 ho-
ras, haberá un pase dun vídeo 
promocional e ás 18.00 horas 
o director do centro e do Cam-
pus Noroeste, José Luis Prieto 
Arroyo, impartirá a conferen-
cia ‘La Uned, 40 años después’. 
Haberá despois unha mesa re-
donda.

Actividades

A Escola Politécnica 
abre as súas portas 
hoxe ao público

 A Escola Politécnica Supe-
rior celebra hoxe a I Xornada 
de Portas Abertas, dirixida a  
estudantes de primeiro e se-
gundo curso de bacharelato e 
ao público en xeral. A xorna-
da comezará as 11:00 horas 
cunha presentació no salón 
de actos por parte do director 
da EPS, Javier Bueno Lema. 
Haberá máis charlas ao longo 
da mañá e a Aula de Produtos 
Lácteos colaborará na organi-
zación dunha cata de queixos 
para os participantes. Así mes-
mo, a EPS ten previsto a reali-
zación de diversas prácticas.  
A xornada concluirá ás 18:00 
horas cunha visita a aulas e 
laboratorios do centro.

Balance

Escaso seguemento 
da folga de 
estudantes en Lugo

A folga convocada onte polo 
Sindicato de Estudantes en 
defensa do ensino universi-
tario público, gratuito e sen 
probas de acceso e condicións 
dignasde traballo para os gra-
duados  tivo un seguemento 
escaso na provincia de Lugo. 
Deixouse sentir algo nos cur-
sos de bacharelato da capital,  
e especialmente no IES Pedre-
gal de Irimia de Meira, onde 
foi secundada polos 60 alum-
nos de BAC. En A Mariña, só 
a secundaron uns 6 alumnos 
do IES Marqués de Sargadelos 
de Cervo. 

A estación do Courel acolle hoxe a lectura dunha tese de doutoramento
A doutoranda  Ainhoa Magrach lerá hoxe a súa tese, titulada ‘Interacións mutualistas nunha paisaxe 
fragmentada’ , dirixida por Javier Guitián Rivera, na Estación Científica do Courel ás 12.00 O.J.D.: 

